К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ö М
«Коми Республика мутасын меститчӧм олан жыръяс,
мыйяс вылӧ бать-мамтӧм да бать-мам дӧзьӧртӧг
кольӧм челядьлӧн, бать-мамтӧм да бать-мам дӧзьӧртӧг кольӧм
челядь лыдысь йӧзлӧн эм ӧткӧн эмбуралан инӧд либӧ ӧтувъя
эмбуралан инӧд, либӧ пайӧ босьтӧмӧн ӧтувъя эмбуралан инӧд, капитальнӧя либӧ вочасӧн дзоньталӧм вылӧ рӧскод вештӧмӧн содтӧд социальнӧй гарантия сетан пӧрадок, ыджда да условиеяс йылысь» Коми Республикаса Веськӧдлан котырлӧн 2012 во ода-кора тӧлысь
28 лунся 212 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республика мутасын меститчӧм олан жыръяс, мыйяс вылӧ бать-мамтӧм да бать-мам дӧзьӧртӧг кольӧм челядьлӧн, бать-мамтӧм да бать-мам дӧзьӧртӧг кольӧм челядь лыдысь йӧзлӧн эм ӧткӧн эмбуралан инӧд либӧ ӧтувъя эмбуралан инӧд, либӧ пайӧ босьтӧмӧн ӧтувъя эмбуралан инӧд, капитальнӧя либӧ вочасӧн дзоньталӧм вылӧ рӧскод вештӧмӧн содтӧд социальнӧй гарантия сетан пӧрадок, ыджда да условиеяс йылысь» Коми Республикаса Веськӧдлан котырлӧн 2012 во ода-кора тӧлысь 28 лунся 212 №-а шуӧмӧ татшӧм вежсьӧмъяс:
1) водзкывйын «2 статьяса» кывъяс вежны «2 да 3 статьяясса» кывъясӧн;
2) Коми Республика мутасын меститчӧм олан жыръяс, мыйяс вылӧ бать-мамтӧм да бать-мам дӧзьӧртӧг кольӧм челядьлӧн, бать‑мамтӧм да бать-мам дӧзьӧртӧг кольӧм челядь лыдысь йӧзлӧн эм ӧткӧн эмбуралан инӧд либӧ ӧтувъя эмбуралан инӧд, либӧ пайӧ босьтӧмӧн ӧтувъя эмбуралан инӧд, капитальнӧя либӧ вочасӧн дзоньталӧм вылӧ рӧскод вештан пӧрадоксӧ да условиеясчӧ, мый вынсьӧдӧма шуӧмӧн (содтӧд), гижны тайӧ шуӧм дорӧ содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лун бӧрын дас лун кольӧм мысти.
	Коми Республикаса Веськӧдлан котырӧн
Юрнуӧдысьӧс Медводдза вежысьлысь                                         
	           Э. Ахмеева


Сыктывкар
2024  вося моз тӧлысь 26 лун
357 №
Коми Республикаса Веськӧдлан котырлӧн
2024 вося моз тӧлысь 26 лунся 357 №-а шуӧм дорӧ
СОДТӦД
«ВЫНСЬӦДӦМА
Коми Республикаса Веськӧдлан котырлӧн
2012 во ода-кора тӧлысь 28 лунся 212 №-а шуӧмӧн
(содтӧд)
Коми Республика мутасын меститчӧм олан жыръяс,
мыйяс вылӧ бать-мамтӧм да бать-мам дӧзьӧртӧг кольӧм челядьлӧн, бать‑мамтӧм да бать-мам дӧзьӧртӧг кольӧм челядь лыдысь йӧзлӧн эм
ӧткӧн эмбуралан инӧд либӧ ӧтувъя эмбуралан инӧд, либӧ
пайӧ босьтӧмӧн ӧтувъя эмбуралан инӧд, капитальнӧя либӧ
вочасӧн дзоньталӧм вылӧ рӧскод вештан
ПӦРАДОК ДА УСЛОВИЕЯС
1.Тайӧ Пӧрадоксӧ да условиеяссӧ дасьтӧма сы могысь, медым пӧртны олӧмӧ «Бать-мамтӧм да бать-мам дӧзьӧртӧг кольӧм челядьлы, а сідзжӧ бать-мамтӧм да бать-мам дӧзьӧртӧг кольӧм челядь лыдысь йӧзлы ӧткымын содтӧд социальнӧй гарантия йылысь» Коми Республикалӧн Оланпасса 2 статья, «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпасын 1 статьялӧн 12 пунктса «и» пунктув,  да найӧ ладмӧдӧны бать-мамтӧм да бать-мам дӧзьӧртӧг кольӧм челядьлы, а сідзжӧ бать-мамтӧм да бать-мам дӧзьӧртӧг кольӧм челядь лыдысь йӧзлы, кодъяс эмӧсь (вӧліны) тӧрасьӧм (тӧждысьӧм) улын, бать-мамтӧм да бать-мам дӧзьӧртӧг кольӧм челядьлы организацияясын, Россия Федерацияса Вооружённӧй Вынъясын, вӧля мырддьӧмӧн мыж вештан учреждениеясын, кодъяс велӧдчӧны уджсикасӧ велӧдан организацияясын да вылыс тшупӧда велӧдан организацияясын, сы лыдын бать-мамтӧм да бать-мам дӧзьӧртӧг кольӧм челядьлы организацияяс помалысьяслы, (водзӧ – граждана) Коми Республика мутасын меститчысь олан жыръяс, кутшӧмъяс лоӧны гражданалӧн ӧткӧн эмбуралан инӧд либӧ ӧтувъя эмбуралан инӧд серти, либӧ пайӧ босьтӧмӧн ӧтувъя эмбуралан инӧд серти, капитальнӧя либӧ вочасӧн дзоньталӧм вылӧ ӧтчыдысь рӧскод вештӧмӧн содтӧд социальнӧй гарантия йылысь юалӧмъяс (водзӧ лӧсялӧмӧн – олан жыр, социальнӧй гарантия).
2. Социальнӧй гарантиясӧ сетӧны гражданалы, кодъяс олӧны Коми Республика мутасын, сэк, кор социальнӧй гарантия сетӧмла наӧн шыӧдчан кадпас вылӧ ӧтпырйӧ кутчысьӧма татшӧм условиеясӧ: 
1) олан жырйыс меститчӧ Коми Республика мутасын (оланпастэчасӧн урчитӧм пӧрадокын тупкысьысь олан пунктъяслӧн мутас кындзи);
2) олан жырсӧ (олан керкасӧ) оланпастэчасӧн урчитӧм пӧрадокын  абу шуӧма овны туйтӧмӧн, либӧ уна патераа керка, кӧні меститчӧ олан жырйыс (олан патераыс), оз пыр аварийнӧй оланін фондӧ;
3) олан жыр кутысьясӧн (ӧтувъя эмбурын, либӧ пайӧ босьтӧмӧн ӧтувъя эмбурын), йӧз кындзи, кодъяслы сетӧны социальнӧй гарантиясӧ, лоӧны тайӧ Пӧрадоклӧн да условиеяслӧн 1 пунктын индӧм граждана;
4) гражданин оз пыр бать-мамтӧм да бать-мам дӧзьӧртӧг кольӧм челядьлӧн, бать-мамтӧм да бать-мам дӧзьӧртӧг кольӧм челядь лыдысь йӧзлӧн, йӧзлӧн списокӧ, кодъяс пырлісны бать-мамтӧм да бать-мам дӧзьӧртӧг кольӧм челядь, бать-мамтӧм да бать-мам дӧзьӧртӧг кольӧм челядь лыдысь йӧзлӧн категорияӧ да кодъяслы тырӧма 23 арӧс, кодъясӧс колӧ могмӧдны муниципальнӧй торъя оланін фондысь олан жыръясӧн, кутшӧмъясӧс сетӧны торъя олан жыръяс медалан сёрнитчӧмъяс серти, «Бать-мамтӧм да бать-мам дӧзьӧртӧг кольӧм челядьлы социальнӧй отсӧг серти содтӧд гарантияяс йылысь» Федеральнӧй оланпаслӧн 8 статья да «Торъя категория гражданаӧс оланінӧн (олан жыръясӧн) могмӧдӧм серти  социальнӧя отсалан мераяс сетӧмкӧд йитчӧм ӧткымын юалӧм йылысь» Коми Республикаса Оланпас серти (водзӧ – Список).
3. Социальнӧй гарантиясӧ сетӧны Коми Республикаын муниципальнӧй районъясса, муниципальнӧй кытшъясса да кар кытшъясса муниципальнӧй юкӧнъяслӧн меставывса асвеськӧдлан органъяс, кодъяслы сетӧма Коми Республикаса оланпастэчасӧн урчитӧм социальнӧй отсӧг сетан мераяс да канмусянь социальнӧй гарантияяс сетӧм серти Коми Республикаса канму уджмог, (водзӧ – тӧрасян да тӧждысян орган) ӧти олан жыр, мый меститчӧ Коми Республика мутасын да кутшӧм лоӧ тайӧ Пӧрадоклӧн да условиеяслӧн 1 пунктын индӧм гражданалӧн ӧткӧн эмбуралан инӧд либӧ ӧтувъя эмбуралан инӧд серти, либӧ пайӧ босьтӧмӧн ӧтувъя эмбуралан инӧд серти, капитальнӧя либӧ вочасӧн дзоньталӧм вылӧ ӧтчыдысь рӧскод вештӧмӧн.
Сэк, кор олан жырйыс лоӧ тайӧ Пӧрадоклӧн да условиеяслӧн 1 пунктын индӧм кык да унджык гражданинлӧн ӧтувъя эмбуралан инӧд серти либӧ пайӧ босьтӧмӧн ӧтувъя эмбуралан инӧд серти, социальнӧй гарантиясӧ сетӧны быд гражданинлы.
4. Социальнӧй гарантия сетӧм могысь гражданин (Россия Федерацияса оланпастэчас серти сійӧс петкӧдлысь морт) либӧ сійӧс оланпас серти петкӧдлысь, сы лыдын тӧрасьысь (тӧждысьысь), приёмнӧй бать либӧ мам, гражданинлы тыр арлыд тыртӧдз (водзӧ – оланпас серти петкӧдлысь) сетӧ олан жыр меститчанін серти тӧрасян да тӧждысян органӧ олан жыр капитальнӧя либӧ вочасӧн дзоньталӧм вылӧ рӧскод вештӧм йылысь заявление (водзӧ – заявление) да тайӧ Пӧрадоклӧн да условиеяслӧн 5 пункт серти сы дорӧ содтӧм документъяссӧ татшӧм ногъяс пиысь ӧтиӧн:
бумага вылын веськыда (ачыс);
пошта связь организация, корреспонденция вайысь мукӧд организация пыр;
канму да муниципальнӧй услугаяс сетан уна мога шӧрин пыр (водзӧ – уна мога шӧрин) (эм кӧ уна мога шӧрин да тӧрасян да тӧждысян орган костын ӧтув уджалӧм йылысь артмӧдчӧм, кутшӧмӧс кырымалӧма «Канму да муниципальнӧй услугаяс сетӧмсӧ котыртӧм йылысь» Федеральнӧй оланпас серти).
Уна мога шӧринӧн сыӧн примитӧм заявлениесӧ да документъяссӧ тӧрасян да тӧждысян органӧ сетан пӧрадоксӧ да кадколастъяссӧ урчитӧны ӧтув уджалӧм йылысь артмӧдчӧмӧн. Та дырйи уна мога шӧринӧн сыӧн примитӧм заявлениесӧ да документъяссӧ тӧрасян да тӧждысян органӧ сетан кадколастыс оз вермы лоны найӧс босьтан лунсянь 5 уджалан лунысь дырджык.
Заявлениелысь формасӧ вынсьӧдӧны Коми Республикаса велӧдан да наука министерстволӧн тшӧктӧдӧн (водзӧ – Министерство) да сійӧс вынсьӧдан лунсянь 3 уджалан лун чӧжӧн йӧзӧдӧны «Ӧтуввез» юӧртан да телекоммуникация везйын Министерстволӧн официальнӧй сайтын. 
5. Заявление дорӧ содтӧны татшӧм документъяс, кутшӧмъяслы колӧ лоны вынаӧн заявление сетан кадпас вылӧ:
1) чужӧм йылысь эскӧдангижӧд, паспорт либӧ гражданинӧс да сылысь Россия Федерацияса гражданствосӧ эскӧдысь мукӧд документ;
2) гражданинӧс оланпас серти петкӧдлысьлысь паспорт либӧ сійӧс эскӧдысь мукӧд документ да сылысь уджмогъяссӧ эскӧдысь документъяс (сэк, кор заявлениесӧ сетӧ гражданинӧс оланпас серти петкӧдлысь);
3) гражданинӧс петкӧдлысьлысь паспорт либӧ сійӧс эскӧдысь мукӧд документ да гражданинӧс петкӧдлысьлӧн эсканпас, кутшӧмӧс оформитӧма Россия Федерацияса оланпастэчасӧн урчитӧм пӧрадокын (сэк, кор заявлениесӧ сетӧ гражданинӧс петкӧдлысь);
4) олан жыр капитальнӧя либӧ вочасӧн дзоньталӧм вылӧ рӧскодлысь збыль мындасӧ эскӧдысь документъяс, сы лыдын мынтысян документъяс, кутшӧмъяс эскӧдӧны капитальнӧя (вочасӧн) дзоньталӧм вылӧ колана ньӧбӧм материалъясысь мынтысьӧмсӧ.
Сэк, кор капитальнӧя (вочасӧн) дзоньталӧмсӧ вӧчӧны пӧдрадчикӧс корӧмӧн, заявление дорӧ содтӧд пуктӧны:
1) олан жыр капитальнӧя (вочасӧн) дзоньтасян уджъяс вӧчӧм вылӧ сёрнитчӧм (водзӧ – сёрнитчӧм), кутшӧмӧс кырымалісны пӧдрадчик да гражданин (оланпас серти петкӧдлысь);
2) олан жыр капитальнӧя дзоньталӧм вылӧ проектнӧй документация (сэк, кор кар стрӧитан удж йылысь оланпастэчас серти колӧ дасьтыны проектнӧй документация) – гражданалы, кодъяслӧн эм олан жыр, мый колӧ капитальнӧя дзоньтавны
3) сёрнитчӧм серти дзоньтасян уджъяслысь донсӧ урчитысь смета, мый лӧсьӧдӧма пӧдрадчик да вынсьӧдӧма гражданин (оланпас серти петкӧдлысь), (эм кӧ);
4) олан жыр капитальнӧя (вочасӧн) дзоньталӧм серти вӧчӧм уджъяслысь акт, кутшӧмӧс кырымалісны пӧдрадчик да гражданин (оланпас серти петкӧдлысь), мый лоӧ сёрнитчӧмлӧн быть колана юкӧнӧн;
5) мынтысян документъяс, кутшӧмъяс эскӧдӧны сёрнитчӧм серти пӧдрадчикӧн вӧчӧм дзоньтасян уджъясысь мынтысьӧмсӧ. 
6. Гражданин (морт, коді лоӧ сійӧс петкӧдлысьӧн Россия Федерацияса оланпастэчас серти), оланпас серти петкӧдлысь (водзӧ – шыӧдчысь) вермӧ заявлениекӧд тшӧтш сетны: 
1) документъяс, мыйяс эскӧдӧны гражданинӧс бать-мамтӧм да бать-мам дӧзьӧртӧг кольӧм челядь, бать-мамтӧм да бать-мам дӧзьӧртӧг кольӧм челядь лыдысь йӧз категорияӧ пыртӧмсӧ;
2) гражданинлӧн олан жыръяс серти тӧдмӧгъяс, кутшӧмъяс эмӧсь Вӧрзьӧдны позьтӧм эмбурлӧн ӧтувъя канму реестрын, кутшӧмъясӧс сетӧ Канмусянь пасъян, кадастр да картография федеральнӧй службалӧн Коми Республикаын веськӧдланін:
а) медшӧр характеристикаяс да вӧрзьӧдны позьтӧм эмбур объект вылӧ пасйӧм инӧдъяс йылысь Вӧрзьӧдны позьтӧм эмбурлӧн ӧтувъя канму реестрысь выпискаӧн;
б) вӧрзьӧдны позьтӧм эмбур объект вылӧ инӧдъяс вуджӧм йылысь Вӧрзьӧдны позьтӧм эмбурлӧн ӧтувъя канму реестрысь выпискаӧн;
в) инӧд урчитан документъяслӧн сюрӧс йылысь Вӧрзьӧдны позьтӧм эмбурлӧн ӧтувъя канму реестрысь выпискаӧн;
3) олан жыръяс вылӧ, кӧні эмбур кутысьнас лоӧ гражданин, кутшӧмъяс вылӧ инӧдъяссӧ абу пасйӧма Вӧрзьӧдны позьтӧм эмбурлӧн ӧтувъя канму реестрын, инӧд урчитысь документъяс либӧ «Стрӧйбаяс арталан да кадастрӧвӧя донъялан республиканскӧй учреждение» Коми Республикаса канму сьӧмкуд учреждениелысь либӧ канмусянь техническӧй учёт нуӧдысь да (либӧ) стрӧйбаяс арталысь мӧд организациялысь справка сы йылысь, мый гражданинлӧн эмбурын эм вӧрзьӧдны позьтӧм эмбур (олан жыръяс), мый меститчӧ Коми Республика мутасын;
4) документъяс, кутшӧмъясӧс сетӧма гражданинлӧн оланін серти Коми Республикаын меставывса асвеськӧдлан орган, кутшӧмъяс эскӧдӧны, мый гражданинӧс Коми Республика мутасын Списокӧ пыртӧм йылысь помшуӧмыс эм (абу); 
5) документъяс, кутшӧмъясӧс сетӧмаӧсь Коми Республикаын меставывса асвеськӧдлан органъяс, кутшӧмъяс эскӧдӧны гражданинлӧн олан жыръяс серти уна патераа керкасӧ аварийнӧйӧн да разьны-косявны либӧ выльмӧдны коланаӧн шуӧм йылысь да (либӧ) олан жырсӧ, сы лыдын олан керка, овны позьтӧмӧн шуӧм йылысь помшуӧмлысь абутӧмлунсӧ, кутшӧмӧс примитӧма Жырсӧ олан жырйӧн, олан жырсӧ овны позьтӧмӧн, уна патераа керкасӧ аварийнӧйӧн да разьны-косявны либӧ выльмӧдны коланаӧн, сад керкасӧ олан керкаӧн да олан керкасӧ сад керкаӧн лыддьӧм йылысь положение серти, мый вынсьӧдӧма Россия Федерацияса Веськӧдлан котырлӧн 2006 во тӧвшӧр тӧлысь 28 лунся 47 №-а шуӧмӧн;
6) жырсӧ капитальнӧя дзоньтавны, выльмӧдны либӧ выль ног планируйтны коланаӧн лыддьӧм вылӧ подувъяс эрдӧдӧм йылысь ведомствокостса комиссиялӧн кывкӧртӧд сы могысь, медым лӧсьӧдны олан жырлысь вӧдитчигӧн воштӧм характеристикаяссӧ Жырсӧ олан жырйӧн, олан жырсӧ овны позьтӧмӧн, уна патераа керкасӧ аварийнӧйӧн да разьны-косявны либӧ выльмӧдны коланаӧн, сад керкасӧ олан керкаӧн да олан керкасӧ сад керкаӧн лыддьӧм йылысь положениеын, мый вынсьӧдӧма Россия Федерацияса Веськӧдлан котырлӧн 2006 во тӧвшӧр тӧлысь 28 лунся 47 №-а шуӧмӧн, индӧм корӧмъяс серти (эм кӧ) – гражданалы, кодъяслӧн эм капитальнӧя дзоньтавны колана олан жыр;
7) торъя (персонифицируйтӧм) учёт нуӧдан системаын гражданинӧс пасйӧмсӧ эскӧдысь документ, сы лыдын электроннӧй документӧн, да кытчӧ пырӧны торъя лицевӧй тшӧтлӧн страхӧвӧй номер йылысь тӧдмӧгъяс.
8) капитальнӧя (вочасӧн) дзоньталӧм бӧрын олан жырлысь состояниесӧ видлалан акт, кутшӧмӧс лӧсьӧдӧма тӧрасян да тӧждысян орган гражданинлӧн (оланпас серти петкӧдлысьлӧн) участвуйтӧмӧн тӧрасян да тӧждысян органӧн урчитӧм кадколастӧ да пӧрадокын (эм кӧ). 
Сэк, кор шыӧдчысь аслас кӧсйӧм серти абу сетӧма тайӧ пунктын индӧм документъяссӧ, тӧрасян да тӧждысян орган заявление да тайӧ Пӧрадоклӧн да условиеяслӧн 5 пунктын индӧм документъяс пасъян лун бӧрын мунысь 2 уджалан лунысь оз сёрджык корӧ найӧс ведомствокостса юӧрӧн йитчан пӧрадокын органъясысь да организацияясысь, кодъяс веськӧдлӧны индӧм документъясӧн, сы лыдын ведомствокостса электроннӧя йитчан ӧтувъя система отсӧгӧн.
Сэк, кор ведомствокостса запроссӧ ведомствокостса электроннӧя йитчан ӧтувъя система отсӧгӧн ыстыны да татшӧм запроссӧ бумага вылын ыстыны позянлуныс абу, ведомствокостса запрос вылӧ вочакыв босьтан кадколастыс лоӧ 5 уджалан лунысь оз дырджык лӧсялана тӧдмӧгъяс сетысь органӧ (организацияӧ) сылӧн воан лунсянь.
Сэк, кор ведомствокостса юӧрӧн йитчан пӧрадокын документсӧ, кутшӧмӧс индӧма тайӧ пунктса 8 пунктулын, абу сетӧма (сійӧ абу), тӧрасян да тӧждысян орган заявление да тайӧ Пӧрадоклӧн да условиеяслӧн 5 пунктын индӧм документъяс воан лунсянь 5 уджалан лунысь оз сёрджык кадколастӧ гражданинлӧн (оланпас серти петкӧдлысьлӧн) участвуйтӧмӧн лӧсьӧдӧ тӧрасян да тӧждысян органлӧн урчитӧм пӧрадокын капитальнӧя (вочасӧн) дзоньталӧм бӧрын олан жырлысь состояниесӧ видлалан акт.
7. Заявлениеяссӧ да тайӧ Пӧрадоклӧн да условиеяслӧн 5 да 6 пунктъясын индӧм документъяссӧ (сэк, кор тайӧ Пӧрадоклӧн да условиеяслӧн 6 пунктын индӧм документъяссӧ сетӧма шыӧдчысьлӧн кӧсйӧм серти), (водзӧ – заявление да документъяс) примитӧны 2026 вося ӧшым тӧлысь 1 лунӧдз кадколастӧ.
8. Сэк, кор заявлениесӧ да документъяссӧ сетӧны веськыда (сетӧ ачыс) тӧрасян да тӧждысян органӧ либӧ уна мога шӧрин пыр, документъяссӧ сетӧны подлинникъясын. Тӧрасян да тӧждысян органса специалист, коді кывкутӧ документъяс примитӧм вӧсна, либӧ уна мога шӧринса чина морт (сэк, кор заявлениесӧ да документъяссӧ сетӧны уна мога шӧрин пыр) вӧчӧ документъяслӧн подлинникъяс вылысь копияяс да бӧр сетӧ документъяслысь подлинникъяссӧ шыӧдчысьлы заявление да документъяс сетан лунӧ веськыда приём дырйи.
Сэк, кор заявлениесӧ да документъяссӧ ыстӧма пошта связь организация, корреспонденция вайысь мукӧд организация пыр, документъяслысь подлинникъяссӧ оз ыстыны, документ копияяслысь стӧчлунсӧ эскӧдӧны да заявление вылын кырымпаслысь збыльлунсӧ эскӧдӧны федеральнӧй оланпастэчас серти.
9. Шыӧдчысьлӧн шыӧдчан лунӧ веськыда приём дырйи тӧрасян да тӧждысян органса специалист, коді кывкутӧ документъяс примитӧм вӧсна, либӧ уна мога шӧринса чина морт (сэк, кор заявлениесӧ да документъяссӧ сетӧны уна мога шӧрин пыр) прӧверитӧ, стӧча-ӧ оформитӧма заявлениесӧ да лӧсялӧны-ӧ сэні гижӧм тӧдмӧгъясыс шыӧдчысьӧс эскӧдысь документлы да шыӧдчысьӧн сетӧм мукӧд документлы; стӧча-ӧ оформитӧма шыӧдчысьӧн сетӧм документъяссӧ, эмӧсь-ӧ реквизитъяс да кырымпасъяс; тырвыйӧ-ӧ шыӧдчысьыс сетӧма документъяссӧ.
10. Оз позь примитны заявлениесӧ да документъяссӧ сэк, кор:
1) документъясын эмӧсь вуштӧмъяс либӧ содтӧд пасйӧмъяс, черкнитӧм кывъяс либӧ мукӧд веськӧдӧм;
2) документъяссӧ гижӧма карандашӧн;
3) документъясын эмӧсь тшыкӧдӧмъяс, мый вӧсна оз позь ӧти ногӧн гӧгӧрвоны налысь сюрӧссӧ;
4) тайӧ Пӧрадоклӧн да условиеяслӧн 4 пунктын индӧм документъяссӧ сетӧма абу тырвыйӧ;
5) заявлениесӧ да документъяссӧ сетӧма абу олан жырлӧн меститчанін серти тӧрасян да тӧждысян органӧ.
Тайӧ пунктын пунктын индӧм случайясын:
шыӧдчысьлӧн ас шыӧдчӧм дырйи тӧрасян да тӧждысян органса специалист, коді кывкутӧ документъяс примитӧм вӧсна, либӧ уна мога шӧринса чина морт (сэк, кор заявлениесӧ да документъяссӧ сетӧны уна мога шӧрин пыр) бӧр сетӧ гражданинӧн сетӧм заявлениесӧ да документъяссӧ шыӧдчысьлӧн шыӧдчан лунӧ приём дырйи веськыда;
заявлениесӧ да документъяссӧ пошта связь организация, корреспонденция вайысь мукӧд организация пыр ыстігӧн тӧрасян да тӧждысян орган тӧрасян да тӧждысян органӧ налӧн воан лунсянь 2 уджалан лун чӧжӧн бӧр сетӧ найӧс шыӧдчысьлы лыддьӧг содтӧмӧн заявлениеын индӧм инпас серти пошта пыр мӧдӧдӧмӧн.
Заявление да документъяс бергӧдӧм дырйи шыӧдчысь вермӧ выль пӧв шыӧдчыны заявлениеӧн да документъясӧн тайӧ Пӧрадоклӧн да условиеяслӧн 6 пунктӧн урчитӧм пӧрадокын да кадколастъясӧ.
11. Тӧрасян да тӧждысян органӧн примитӧм заявлениесӧ да документъяссӧ колӧ пасйыны олан жыр капитальнӧя либӧ вочасӧн дзоньталӧм вылӧ рӧскод вештӧм йылысь заявлениеяс пасъян журналын (водзӧ – заявлениеяс пасъян журнал) форма серти, мый вынсьӧдӧма Министерстволӧн тшӧктӧдӧн да сійӧс вынсьӧдан лунсянь 5 уджалан лун чӧжӧн йӧзӧдӧма «Ӧтуввез» юӧртан да телекоммуникация везйын Министерстволӧн официальнӧй сайтын. 
Сэк, кор тӧрасян да тӧждысян органӧ заявлениесӧ да документъяссӧ шыӧдчысь сетӧма ачыс, тӧрасян да тӧждысян органса специалист, коді кывкутӧ документъяс примитӧм вӧсна, пасйӧ найӧс заявлениеяс пасъян журналын шыӧдчысьӧн найӧс сетан лунӧ.
Сэк, кор заявлениесӧ да документъяссӧ ыстӧны уна мога шӧрин, пошта связь организация, корреспонденция вайысь мукӧд организация пыр, индӧм заявлениесӧ да документъяссӧ сетан лунӧн лыддьыссьӧ кадпас, кутшӧмӧс индӧма заявление да документъяс ыстанін серти тайӧ организациялӧн штемпельын. Заявлениесӧ да документъяссӧ пасйӧ тӧрасян да тӧждысян орган заявлениеяс пасъян журналын тӧрасян да тӧждысян органӧ налӧн воан лунӧ.
12. Шыӧдчысьлы заявление да документъяс сетан лунӧ веськыда приём дырйи тӧрасян да тӧждысян орган либӧ уна мога шӧрин (сэк, кор заявлениесӧ да документъяссӧ сетӧны уна мога шӧрин пыр) сетӧ гижсьӧг (заявлениелысь орӧдан юкӧн) примитӧм документъяслысь лыддьӧгсӧ да найӧс примитан кадпассӧ индӧмӧн (водзӧ – гижсьӧг).
Заявлениесӧ да документъяссӧ пошта связь организация, корреспонденция вайысь мукӧд организация пыр ыстігӧн тӧрасян да тӧждысян органын документъяссӧ пасъян лунсянь 2 уджалан лун чӧжӧн гижсьӧгсӧ ыстӧны шыӧдчысьлы пошта пыр заказнӧя мӧдӧдӧмӧн сетӧм йылысь уведомлениеӧн.
Тӧрасян да тӧждысян органӧн либӧ уна мога шӧринӧн (сэк, кор заявлениесӧ да документъяссӧ сетӧны уна мога шӧрин пыр) шыӧдчыссянь примитӧм заявление вылӧ пуктӧны штамп заявлениелӧн воан кадпасӧн да кадӧн.
13. Тӧрасян да тӧждысян орган заявление да документъяс воан лунсянь 15 уджалан лун чӧжӧн видлалӧ найӧс да примитӧ татшӧм помшуӧмъясысь ӧтиӧс:
1) Коми Республика мутасын меститчӧм олан жыръяс, мыйяс вылӧ бать-мамтӧм да бать-мам дӧзьӧртӧг кольӧм челядьлӧн, бать-мамтӧм да бать-мам дӧзьӧртӧг кольӧм челядь лыдысь йӧзлӧн эм ӧткӧн эмбуралан инӧд либӧ ӧтувъя эмбуралан инӧд, либӧ пайӧ босьтӧмӧн ӧтувъя эмбуралан инӧд, капитальнӧя либӧ вочасӧн дзоньталӧм вылӧ рӧскод вештӧм йылысь (водзӧ – рӧскод вештӧм йылысь помшуӧм);
2) Коми Республика мутасын меститчӧм олан жыръяс, мыйяс вылӧ бать-мамтӧм да бать-мам дӧзьӧртӧг кольӧм челядьлӧн, бать-мамтӧм да бать-мам дӧзьӧртӧг кольӧм челядь лыдысь йӧзлӧн эм ӧткӧн эмбуралан инӧд либӧ ӧтувъя эмбуралан инӧд, либӧ пайӧ босьтӧмӧн ӧтувъя эмбуралан инӧд, капитальнӧя либӧ вочасӧн дзоньталӧм вылӧ рӧскод вештӧмын ӧткажитӧм йылысь (водзӧ – рӧскод вештӧмын ӧткажитӧм йылысь помшуӧм).
Примитӧм помшуӧм йылысь тӧрасян да тӧждысян орган лӧсялана помшуӧм примитан лунсянь 3 уджалан лун чӧжӧн юӧртӧ шыӧдчысьлы сэтшӧм ногӧн, медым вӧлі позянлун эскӧдны шыӧдчысьӧн сійӧс босьтӧмсӧ, рӧскод вештӧм йылысь (рӧскод вештӧмын ӧткажитӧм йылысь) помшуӧмлысь копия содтӧмӧн. Рӧскод вештӧмын ӧткажитӧм йылысь помшуӧмлысь копия ыстігӧн уведомлениеын индӧны подувъяссӧ, кутшӧмъяс серти вӧлі примитӧма татшӧм помшуӧмсӧ, сідзжӧ шыӧдчысьлы гӧгӧрвоӧдӧны сійӧс обжалуйтан пӧрадоксӧ.
Рӧскод вештӧм йылысь помшуӧмлысь (рӧскод вештӧмын ӧткажитӧм йылысь помшуӧмлысь) формасӧ вынсьӧдӧма Министерстволӧн тшӧктӧдӧн да сійӧс вынсьӧдан лунсянь 5 уджалан лун чӧжӧн йӧзӧдӧма «Ӧтуввез» юӧртан да телекоммуникация везйын  Министерстволӧн официальнӧй сайтын. 
14. Сэк, кор сетӧм документъясын эмӧсь ӧта-мӧдлы паныд мунысь тӧдмӧгъяс да (либӧ) документъяслӧн сюрӧсыс да (либӧ) найӧс оформитӧмыс оз лӧсявны оланпастэчаслӧн корӧмъяслы, тӧрасян да тӧждысян орган прӧверитӧ, лӧсялӧны-ӧ индӧм тӧдмӧгъясыс збыльлунлы, колана юӧрӧн вӧдитчысь органъясӧ да организацияясӧ запросъяс ыстӧмӧн сійӧ здуксяньыс, кор эрдӧдӧма, мый документъяслӧн сюрӧсыс да (либӧ) найӧс оформитӧмыс мунӧны ӧта-мӧдыслы паныд да оз лӧсявны оланпастэчаслӧн корӧмъяслы, 2 уджалан лун чӧжӧн. Та дырйи тайӧ Пӧрадоклӧн 13 пунктса медводдза абзацын индӧм рӧскод вештӧм йылысь (рӧскод вештӧмын ӧткажитӧм йылысь) помшуӧм примитан кадколастсӧ нюжӧдӧ тӧрасян да тӧждысян орган кадколаст вылӧ, мыйта колӧ корана юӧр босьтӧм вылӧ, но 10 уджалан лунысь оз дырджык кежлӧ, мый йылысь юӧртӧны шыӧдчысьлы лӧсялана запрос (запросъяс) ыстан лунсянь 3 уджалан лун чӧжӧн гижӧда уведомление ыстӧмӧн.
Босьтӧм юӧр подув вылын, мый эскӧдӧ сетӧм тӧдмӧгъяслысь збыльлунлы лӧсявтӧмлунсӧ, индӧм юӧр босьтан лунсянь 3 уджалан лун чӧжӧн тӧрасян да тӧждысян орган примитӧ рӧскод вештӧмын ӧткажитӧм йылысь помшуӧм.
Босьтӧм юӧр подув вылын, мый оз эскӧд сетӧм тӧдмӧгъяслысь збыльлунлы лӧсявтӧмлунсӧ, индӧм юӧр босьтан лунсянь 3 уджалан лун чӧжӧн тӧрасян да тӧждысян орган примитӧ рӧскод вештӧм йылысь помшуӧм.
15. Рӧскод вештӧм йылысь помшуӧмын индӧны:
1) гражданинлӧн, кодлы сетӧны социальнӧй гарантиясӧ, ним, вич (эм кӧ), ов;
2) гражданинлӧн аспас: гражданинӧс эскӧдысь документлӧн серия  да номер; органлӧн ним, коді сетіс гражданинӧс эскӧдысь документсӧ; гражданинӧс эскӧдысь документ сетан кадпас; торъя лицевӧй тшӧтлӧн страхӧвӧй номер (СНИЛС);
3) олан жырсӧ капитальнӧя либӧ вочасӧн дзоньталӧм вылӧ рӧскод вештан ыджда;
4) капитальнӧя либӧ вочасӧн дзоньталӧм вылӧ рӧскод вештӧмсӧ вуджӧдӧм вылӧ гражданинлӧн (оланпас серти петкӧдлысьлӧн) банкса тшӧтлӧн реквизитъяс, кутшӧмъясӧс шыӧдчысь индӧма заявлениеын.
Олан жыр капитальнӧя либӧ вочасӧн дзоньталӧм вылӧ рӧскод вештан ыдждасӧ урчитӧны дзоньтасян уджъяслӧн збыльвывса дон серти, но сійӧ оз вермы вевтыртны олан жыр капитальнӧя либӧ вочасӧн дзоньталӧм вылӧ рӧскод вештан лӧсялана ыдждасӧ, мый урчитӧма «Коми Республика мутасын меститчӧм олан жыръяс, мыйяс вылӧ бать-мамтӧм да бать-мам дӧзьӧртӧг кольӧм челядьлӧн, бать-мамтӧм да бать-мам дӧзьӧртӧг кольӧм челядь лыдысь йӧзлӧн эм ӧткӧн эмбуралан инӧд либӧ ӧтувъя эмбуралан инӧд, либӧ пайӧ босьтӧмӧн ӧтувъя эмбуралан инӧд, капитальнӧя либӧ вочасӧн дзоньталӧм вылӧ рӧскод вештӧмӧн содтӧд социальнӧй гарантия сетан пӧрадок, ыджда да условиеяс йылысь» Коми Республикаса Веськӧдлан котырлӧн 2012 во ода-кора тӧлысь 28 лунся 212 №-а шуӧмлӧн (водзӧ – Коми Республикаса Веськӧдлан котырлӧн 2012 во ода‑кора тӧлысь 28 лунся 212 №-а шуӧм) 1 пунктӧн.
Сэк, кор дзоньтасян уджъяслӧн збыльвывса доныс вевтыртӧ олан жыр капитальнӧя либӧ вочасӧн дзоньталӧм вылӧ рӧскод вештан ыдждасӧ,  кутшӧмӧс урчитӧма Коми Республикаса Веськӧдлан котырлӧн 2012 во ода-кора тӧлысь 28 лунся 212 №-а шуӧмлӧн 1 пунктӧн, дзоньтасян уджъяслӧн дон да социальнӧй гарантия ыджда костын торъялӧмсӧ гражданин (оланпас серти петкӧдлысь) мынтӧ ас сьӧм тшӧт весьтӧ.
16. Тӧрасян да тӧждысян органӧн рӧскод вештӧмын ӧткажитӧм йылысь помшуӧм примитан подувъясӧн лоӧны: 
1) гражданиныс оз лӧсяв тайӧ Пӧрадоклӧн да условиеяслӧн 2 пунктын индӧм условиеяслы;
2) сетӧма документъяс, кутшӧмъяс оз эскӧдны гражданинлысь социальнӧй гарантия босьтӧм вылӧ инӧдсӧ; 
3) сетӧм документъясӧ пырысь тӧдмӧгъясыс абу збыльӧсь либӧ мунӧны паныд ӧта-мӧдыслы;
4) заявление да документъяс сетан кадпас вылӧ гражданинлы тырӧма 23 арӧс;
5) гражданин водзджык збыльмӧдлӧма социальнӧй гарантия босьтӧм вылӧ инӧдсӧ; 
6) заявлениесӧ да документъяссӧ сетӧма тайӧ Пӧрадоклӧн да условиеяслӧн 7 пунктын индӧм кадколастысь сёрджык.
Сэк, кор тайӧ пунктса 1 да 2 пунктувъясӧн урчитӧм подувъяс серти примитӧма рӧскод вештӧмын ӧткажитӧм йылысь помшуӧм, гражданин (морт, коді лоӧ сійӧс петкӧдлысьӧн Россия Федерацияса оланпастэчас серти), оланпас серти петкӧдлысь ӧткажитан подувъясӧн лоысь помкаяс бырӧдӧм бӧрын вермӧ выль пӧв шыӧдчыны заявлениеӧн да документъясӧн, но тайӧ Пӧрадоклӧн да условиеяслӧн 7 пунктӧн урчитӧм кадколастысь оз сёрджык.
Тайӧ пунктса 4 пунктув оз паськав граждана вылӧ, кодъяслы рӧскод вештӧмын ӧткажитӧм йылысь помшуӧм примитан кадпас вылӧ заявлениеӧн да документъясӧн выль пӧв шыӧдчигӧн тырис 23 арӧс. Та дырйи гражданинӧн шыӧдчан кадпасӧн лыддьысьӧ сылӧн медводдза шыӧдчан кадпасыс.
Рӧскод вештӧмын ӧткажитӧм йылысь помшуӧмсӧ позьӧ обжалуйтны ёрд пӧрадокын.
17. Тӧрасян да тӧждысян орган бумага вылын лӧсьӧдӧ быд гражданин серти учётнӧй делӧ, кытчӧ пыртӧны заявление, тайӧ Пӧрадоклӧн да условиеяслӧн 5 да 6 пунктъясын индӧм документъяс, заявление да документъяс видлалан кывкӧртӧдъяс серти тӧрасян да тӧждысян органӧн примитӧм помшуӧмлысь копия, мукӧд документ (налысь копияяс). 
18. Капитальнӧя либӧ вочасӧн дзоньталӧм вылӧ рӧскод вештӧм вылӧ сьӧмсӧ вуджӧдӧ олан жыр меститчанін серти Коми Республикаса канму сьӧмкуд учреждение – олысьясӧс социальнӧя доръян ӧтувъя шӧрин (водзӧ – Шӧрин) рӧскод вештӧм йылысь тӧрасян да тӧждысян органӧн примитӧм помшуӧм подув вылын.
Рӧскод вештӧм йылысь помшуӧмсӧ тӧрасян да тӧждысян орган ыстӧ Шӧринӧ татшӧм помшуӧм примитан лунсянь локтан уджалан лунысь оз сёрджык.
Капитальнӧя либӧ вочасӧн дзоньталӧм вылӧ рӧскод вештӧм вылӧ сьӧмсӧ Шӧрин вуджӧдӧ безналичнӧя гражданинлӧн (оланпас серти петкӧдлысьлӧн) банкса тшӧт вылӧ, кутшӧмӧс индӧма рӧскод вештӧм йылысь помшуӧмын, рӧскод вештӧм йылысь помшуӧм воан лунсянь 5 уджалан лун чӧжӧн.
Социальнӧй гарантиясӧ лыддьӧны гражданинлы сетӧмаӧн гражданинлӧн (оланпас серти петкӧдлысьлӧн) банкса тшӧт вылӧ сьӧм вуджӧдан лунсянь.
Шӧрин гражданинлӧн (оланпас серти петкӧдлысьлӧн) банкса тшӧт вылӧ сьӧм вуджӧдан лунсянь 3 уджалан лун чӧжӧн ыстӧ тӧрасян да тӧждысян органӧ документъяс, кутшӧмъяс эскӧдӧны гражданинлы социальнӧй гарантия сетӧмсӧ. 
19. Социальнӧй гарантия, кутшӧмӧс гражданин босьтӧма водзвыв тӧдӧмӧн абу збыль тӧдмӧгъяса документъяс шыӧдчысьӧн сетӧм, гражданинлы социальнӧй гарантия сетан инӧд либӧ сылысь мындасӧ арталӧм вылӧ тӧдчысь мыччӧдъяс шыӧдчысьӧн дзебӧм вӧсна, гражданин (оланпас серти петкӧдлысь) бергӧдӧ ас вӧляӧн тӧрасян да тӧждысян органсянь лӧсялана уведомление босьтан лунсянь 6 тӧлысь чӧжӧн.  
Сэк, кор гражданинлы (оланпас серти петкӧдлысьлы) капитальнӧя либӧ вочасӧн дзоньталӧм вылӧ рӧскод вештӧм вылӧ вуджӧдӧм сьӧмсӧ ас вӧляӧн бергӧдны ӧткажитӧма, индӧм сьӧмсӧ тӧрасян да тӧждысян орган Шӧринкӧд ӧтвылысь перйӧ федеральнӧй оланпастэчас серти ёрд пӧрадокын.
20. Социальнӧй гарантия сетӧмкӧд йитчӧм рӧскодсӧ сьӧмӧн могмӧдӧны лӧсялана финансӧвӧй во да планӧвӧй период вылӧ Коми Республикаса республиканскӧй сьӧмкуд тшӧт весьтӧ.
21. Министерство урчитӧм пӧрадокын видзӧдӧ социальнӧй гарантия сетӧм вылӧ рӧскодсӧ сьӧмӧн могмӧдӧм вылӧ вичмӧдӧм сьӧмсӧ торъя мог вылӧ видзӧм бӧрся.».
